
1 

 

  



SCIENCEPROBLEMS.UZ-Ижтимоий-гуманитар фанларнинг долзарб муаммолари № 6 (3)-2023 йил  

 

2 

 

 

 

 

 

SCIENCEPROBLEMS.UZ 
 

ИЖТИМОИЙ-ГУМАНИТАР ФАНЛАРНИНГ 

ДОЛЗАРБ МУАММОЛАРИ 
 

№ 6 (3)-2023  

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 

ACTUAL PROBLEMS OF HUMANITIES AND SOCIAL SCIENCES 

 
 
 

 

 

 

 

 

 

 

 

ТОШКЕНТ-2023

 

  ISSN: 2181-1342 (Online) 

  Сайт: https://scienceproblems.uz 

  DOI:  10.47390/SP1342V3I6Y2023 

 

https://scienceproblems.uz/


3 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

долзарб муаммолари электрон журнали 

1368-сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 

Телеграм канал: 

https://t.me/scienceproblems_uz  

 

mailto:scienceproblems.uz@gmail.com
https://t.me/scienceproblems_uz

ХАЛҚ ТАЪЛИМИДА МАЪМУРИЙ БОШҚАРУВ ВА МЕҲНАТ МУНОСАБАТЛАРИ БИЛАН 

Kirish. Arexologiya fanida qadimgi yodgorliklar asosiy o‘rganish obyekti hisoblanib, 

O‘rta Osiyo, jumladan O‘zbekiston hududida bunday yodgorliklar davriy ketma-ketlik jihatdan 

bir-biridan farq qiladi, albatta bu ularning joylashuvi masalasida ham xilma-xillikni ko‘rsatadi. 

O‘zbekistonning shimoli-sharqiy hududlari arxeologik yodgorliklari landshaft nuqtai 

nazardan bir qancha relyeflarda joylashgan. Xususan, Farg‘ona vodiysi haqida so‘z ketganda, 

albatta, bu o‘lkaning relyefiga ko‘ra to‘rt xil tabiiy-geografik zonaga bo‘linishini ko‘rish mumkin. 

Bunday bo‘linish, ya’ni markaziy cho‘l-sahro; tekislik; tog‘ oldi hamda tog‘li hududlarga ajralishi 

vodiyda arxeologik tadqiqotlar olib borgan olim Yu.A.Zadneprovskiy tomonidan 1962-yildayoq 

aytib o‘tilgan[15:7]. 

Farg‘ona vodiysi paleozoy erasidayoq tektonik botiq sifatida tarkib topgan bo‘lsa-da, bu 

hududda quruqlik hamma yerda bir vaqtda paydo bo‘lmagan. Vodiyni o‘rab turgan tog‘larda 

quruqlikning paydo bo‘lish jarayoni paleozoyda, adirlar qismida mezozoyda, vodiyning tekislik 

qismida antropogenda ro‘y bergan[33:45]. Lekin keyingi yillarda olimlarning boshqa 

tadqiqotlarida Farg‘onaning litologik va geomorfologik tuzilishi o‘rganilar ekan, quyidagi 

asosiy geomorfologik jarayonlar ajratib ko‘rastilgan: 

1. Yuqori tog‘ zonalari. U Turkiston, Oloy, Farg‘ona, Chotqol va Qurama tizmalari bilan 

ifodalanadi, ular tor vodiylar va daralar bilan kesilgan ulkan cho‘qqi va tizmalarga ega. 

2. Tog‘ va tog‘ oldi zonalari. Ular baland tog‘lar va adirlar oralig‘ida joylashgan. Janubiy 

Farg‘onada bu zonaning kengligi 40 km gacha yetadi. Bu yerda tog‘ tizmalari chuqur daralar 

bilan almashinadi. Shimoliy Farg‘onada ular g‘ayrioddiy qo‘zg‘aluvchan qoyalardan tashkil 

topgan. Vodiyning shimoli-g‘arbiy qismida paleogen-neogen yotqiziqlaridan past tog‘ tizmalari 

joylashgan. 

3. Adir zonalari. Adirlar Farg‘ona pasttekisligi bilan chegaradosh bo‘lib, ko‘plab daryolar 

va soylar bilan kesilgan tekis-qavariq tepaliklardan iborat. Sel oqimlarining o‘tishi natijasida bu 

yerda jarliklar tarmog‘i paydo bo‘lgan, ularning yon bag‘irlari tog‘li toshlar va mayda toshlar 

bilan qoplangan. Vodiyning janubi-sharqiy qismi asosiy qismidan neogen va to‘rtlamchi davr 

lyossli-qayroq toshli yotqiziqlari mavjud bo‘lgan adirlar bilan ajralib turadi. Janubiy 

Farg‘onaning adrlari Xo‘jand shahri yaqinidan boshlanib, shimol, shimoli-sharqda 

Isfayramsoyga qadar cho‘zilib boradi. Ular bir yoki ikki qatorli baland adirlardan iborat. 

Shimolda adirlar Uchqo‘rg‘onning shimoli-sharqidan boshlanib, kam quvvatli less bilan 

qoplangan uchlamchi davr ohaktoshlardan tashkil topgan past tepaliklar va qiya platolar 

ko‘rinishida Chust tomonga cho‘zilib boradi. Less tuproq bu adrlarning hammasini qamrab 

olmaydi. Buni Shoxidon va Chust o‘rtasidagi, neogen qatlamlar tez-tez yuzaga chiqqib turadigan 

hududda kuzatish mumkin. 

4. Adiroldi va adirlararo pastlikistlik zonalari. Janubiy Farg‘onadagi adiroldi va adirlararo 

chuqurliklar Chimyon qishlog‘i yaqinida joylashgan bo‘lib, sharqqa qarab Karkidon suv 

omborigacha cho‘zilib, ularning kelib chiqishi prolyuvial-delyuvial cho‘kindilaridan iborat. 

Yuqoridan ular qalinligi 0,5 dan 3 m gacha bo‘lgan mayda tuproq bilan qoplangan. M.A.Pankov 

o‘z vaqtida bu mayda tuproqlarning shakllanishida antropogen omil ma’lum o‘rin egallashini 

kuzatgan. Sharqiy Farg‘onada janubi-g‘arbdan shimoli-sharqqa qarab Oiym–Xo‘jabod–

Marhamat adiroldi pastekistligi va qattiq-galka cho‘kindi hamda mayda tuproq bilan qoplangan 

ko‘ndalang daryo vodiylari cho‘zilgan. Bir qator daryolar – Qoradaryo, Oqbura, Aravonsoy, 

Jingilsoy va Toldiqsoyning faolligi natijasida o‘ziga xos allyuvial konuslar hosil bo‘lgan. Shimoliy 

Farg‘onada Nanay, Iskovot-Zorkent-Pishqaron, Kosonsoy, Ququmboy, Olmos–Chust–Varzik, 

Asht–Bobadarxon adirlararo chuqurliklari ajralib turadi. Ularning barchasi shag‘al ustida turli 

qalinlikdagi loy va tuproq bilan qoplangan. Yupqa tuproq qoplamining qalinligi allyuvial 

konuslarning yoshiga va albatta, joylashishiga bog‘liq. S.A.Shuvalovning kuzatuvlariga ko‘ra, 

zamonaviy allyuvial konuslarning pastki terasslari qalin mayda tuproq qoplamasi, allyuvial 

konuslarning ustki terasslari yesa yupqa mayda tuproq qoplamasi bilab qoplangan. Qadimgi 

konuslar deyarli mayda tuproq qoplamidan mahrum. Masalan, Kosonsoy adirlararo 

depressiyasida mayda tuproq qoplamining qalinligi 10 m gacha boradi. 

5. Tekislik, pastekislik va dasht zonasi. Sirdaryo bo‘yida Uchqo‘rg‘ondan Axsi 

qishlog‘igacha bo‘lgan tekislik Sirdaryoning cho‘kindilari va shimoldan oqib o‘tuvchi daryolar 

(Namangansoy, Kosansoy va boshqalar) bilan qoplangan, ular shag‘al va lyoss tuproqlardan 

iborat. Tekisligi va sug‘orilishi tufayli bu joylar gullab-yashnayotgan hududlar hisoblanadi. Pop 

yaqinida tekislik minimal darajada torayadi, ba’zi joylarda u deyarli yo‘qoladi, keyin yesa 

pastda yana paydo bo‘ladi. Ta’kidlash joizki, To‘da qishlog‘ining g‘arbida, ayniqsa G‘urumsaroy 

orqasida hech narsa bilan qoplanmagan shag‘al konlari qayd etilgan [7:10-11]. 

Adabiyotlar tahlili va metodologiya. Farg‘ona vodiysi arxeologik yodgorliklari 

joylashuv qonuniyatlari hamda urbanizatsiya jarayonlari bo‘yicha amalga oshirilgan ilmiy 

tadqiqot ishlari bugungi kunda o‘z yechimini to‘liq topgani yo‘q deb o‘ylaymiz. Bu hudud tarixi 

bevosita davlatimiz tarixining ajralmas qismi sifatida o‘rganilar ekan, uni o‘rganish masalalari 

ancha ilgari, mustaqillikdan oldingi yillarga taalluqli bo‘lsa-da [10:185-186; 25:109-170; 13:16-

34; 14:99-107], bugungi kun nuqtai nazardan Farg‘ona vodiysi tarixini, vodiyda joylashgan 

arxeologik yodgorliklarni qaytadan qayd etish, zamonaviy texnika vositalaridan foydalangan 

holda obidalarning koordinatlari va o‘lchamlarini, kosmik rasm (syomka)larini, zamonaviy 

fotoapparatlar bilan yodgorliklarning rasmlarini yangitdan olish, bu hududning o‘rganilishi 

tarixiga tanqidiy yondoshgan holda arxeologik yodgorliklarning joylashuv qonuniyatlari 

bo‘yicha yangi hulosalar chiqarish dolzarb masalalardan biri bo‘lib qolmoqda. Lekin bunda 

vodiyning tosh davri yodgorliklari xaritasini tuzishga qaratilgan U.Islomov va K.Kraxmalning, 

ilk temir davri bo‘yicha Y.Zadneprovskiyning ishlarini nazardan chetda qoldirmaslik kerak [20; 

15]. 

Mustaqillik yillarida ham vodiyni arxeologik jihatdan tadqiq etish borasida bir qancha 

tadqiqotlar amalaga oshirilgan. Jumladan, B.H.Matboboyevning ilk o‘rta asr yodgorliklarini 

o‘rganish asosida tuzgan xaritasi va undagi yodgorliklarni daryo vohalari bo‘yicha joylashuv 

qonuniyatlari boshqa davr arxeologik yodgorliklarini o‘rganish uchun andoza hisoblanadi 

[28:80-88]. 

Shuningdek, S.Kudratovning “Поселения левобережья р. Нарын в Фергане”, 

G.Ivanovning “Археологические культуры Ферганы (периодизация и синхронизация)”, 

F.Maksudovning “Становление и этапы развития земледельческой культуры южной 

Ферганы”, B.Abdullayevning “Возникновение и этапы развития фортификации Ферганы 

в древности и средневековье”, A.Aloxunovning “Farg‘ona vodiysining bronza va ilk temir 

davri tarixi (madaniy, ijtimoiy-iqtisodiy va siyosiy munosabatlar muammolari)”, 

Z.Raxmanovning “Этапы освоения Северной Ферганы (на основе изучения 

археологических памятников)” kabi nomzodlik dissertatsiyalarida [24; 16; 26; 3; 5; 31] 

Farg‘ona vodiysining u yoki bu hududi masalalari o‘rganilgan. 

Natijalar va muhokama. Yuqorida qayd etilgan ma’lumotlardan ko‘rinib turibdiki, 

Farg‘ona vodiysi hududida turli landshaftlar mavjud bo‘lib, tarixiy taraqqiyot jarayonida bu 

landshaftlar insonlar tomonidan turli davrlarda o‘zlashtirila borgan. To‘g‘ri tabiiy-geografik 

zonalarga ajratish bo‘yicha tadqiqotchilar tomonidan ajratilgan hududlar tasnifi bir-biridan 

keskin farq qilmasa-da, ularda ayrim qo‘shimchalarni ko‘rish mumkin. Aslida gap ularning 

qanday zonalarga ajratilishida emas, balki ularda qadimgi inson izi qoldiqlari, moddiy 

madaniyati, qolaversa, arxeologik yodgorliklarning joylashuvi qoniniyatlari masalasini 

aniqlash muhim ahamiyat kasb etadi. 

Quyida birin-ketinlikda hududlar kesimida arxeologik yodgorliklarning joylashuv 

ekologiyasi va qonuniyatlarini ko‘rib chiqamiz. Yuqorida keltirilganidek, birinchi bo‘lib, 

Farg‘ona vodiysining yuqori tog‘li zonalari Turkiston, Oloy, Farg‘ona, Chotqol va Qurama 

tizmalari bilan ifodalanib, bu zonada asosan qadimgi tosh davri makonlari aniqlangan. Misol 

uchun, Janubiy Farg‘onada Oloy tog‘ tizmasiga kiruvchi Eshma tog‘ tizmasi etagida hozirgi 

Xaydarkon shahrining g‘arbiy chekkasida dunyoga mashhur Selungur g‘ori aniqlangan. Ushubu 

yodgorlik topilgan hududning geografik joylashuvi aynan Farg‘onaning litologik va 

geomorfologik tuzilishi nuqtai nazaridan birinchi ajratib ko‘rsatilgan yuqori tog‘li zonalari 

hududiga kiradi. Bu yodgorlik dengiz sathidan 1875 m balandlikda joylashgan. 

Agar biz tosh davri yodgorliklarining xaritasiga qaraydigan bo‘lsak, asosan, ilk paleolit 

va o‘rta paleolit davri yodgorliklari vodiyning janubi-g‘arbiy qismida uchraydi. Bunda biron-bir 

qonuniyat sababchimi? yoki shimoliy-sharqiy hududlarni yetarli o‘rganilmaganligimi? 

Bizningcha, shimoli-sharqiy hududlarda ham tosh davri odamlarini yashashi uchun antropogen 

davridan boshlab sharoit bo‘lgan, lekin hozirgi paytda yodgorliklarning yo‘qligi arxeologik 

qidiruv-tekshiruv ishlarining yetarli bo‘lmaganidan dalolat beradi. 

Bu holatni isboti sifatida 2013-yillarda Farg‘ona vodiysi shimoliy hududlarida tosh davri 

arxeologik otryadi tomonidan qidiruv-tekshiruv ishlari jarayonida so‘nggi tosh davriga oid 

aniqlangan topilma joylarni misol qilish mumkin. Shimoliy Farg‘onaning yuqori paleolit davri 

ibtidoiy odamining vaqtinchalik manzilgohlarini aniqlashga muvaffaq bo‘lgan O‘zR FA 

Arxeologik tadqiqotlar instituti xodimlarining Chodak qishlog‘idagi qidiruv-tekshiruv va 

kuzatuv ishlari so‘nggi paleolit davri madaniyati rivojlanishining dastlabki bosqichlariga oid 

yangi arxeologik materiallarni aniqladi [8:15-16]. 

Tadqiqot davomida Chodak qishlog‘idan o‘tuvchi Chodaksoyning yuqori oqimida 

Egriqulatasoy topilma joyi qayd qilindi. Bu topilma joy dengiz sathidan 1500 m balndlikda 

joylashgan. 

Ekspeditsiyaning ikkinchi yangiligi, Munchoqtepa–2 yodgorligidan topilgan 

materiallarning texnik va tipologik tahlili ushbu yodgorlikning so‘nggi paleolit davriga to‘g‘ri 

kelishini aniqladi. Bu topilma joy dengiz sathidan 385 m balandlikda bo‘lib, yuqoridagi 

qonuniyatga to‘g‘ri kelmaydi. Bu borada shuni aytish mumkinki, Munchoqtepa–2 topilmalari 

Egriqulatasoy topilmalariga juda yaqin va ulrni bir davrga oidligi insonlarning bir vohada, ya’ni 

Chodaksoy vohasining yuqori oqimidan quyi oqimi tomon ko‘chib yurganligini ko‘rsatadi.  

Shunday qilib, yaqin vaqtgacha Farg‘ona vodiysida yuqori paleolit davriga oid manzilgoh 

ma’lum bo‘lmaganligini hisobga olsak, Chodak va Munchoqtepa–2 so‘nggi paleolit 

manzilgohlarining topilishi va o‘rganilishi Shimoliy Farg‘onaning qadimiy tarixidagi 

yetishmayotgan bo‘shliqni to‘ldiradi. 

Vodiyning mezolit davri yodgorliklari ham aynan tog‘li relyefda joylashgan bo‘lib, 

Janubiy Farg‘onada bu yodgorliklar Chashma, Obishir I–V va yangi aniqlangan Surungur 

makonlari hisoblanadi [34:319-337]. Bu yodgorliklar dengiz sathidan 1500 m balandlikda 

joylashgan. Farg‘ona vodiysining yuqori tog‘li zonalari arxeologik yodgorliklarining joylashuvi 

bo‘yicha xulosa qiladigan bo‘lsak, demak ular asosan yuqori tog‘ tizmalari hududlarida, g‘or 

makonlarda yoki kichik soylar atrofidagi ungurlarda joylashganligini ko‘rish mumkin. 

Farg‘ona vodiysining tog‘ va tog‘ oldi zonalarida joylashgan arxeologik yodgorliklarni 

ko‘rib chiqadigan bo‘lsak, bunda ibtidoiy qabilalarning izlari Farg‘ona vodiysining shimoli-

sharqiy qismida ham topilgan [21:6. Ris. 1]. Misol tariqasida Toshko‘mir topilmajoyini oladigan 

bo‘lsak, bu yodgorlik dengiz sathidan 700-800 m balandlikda joylashgan. 

Lekin istisno tariqasida tabiiy-geografik rayonlashtirishning ikkinchi guruh zonalarida 

keyingi davr yodgorliklari ham uchrab turadi. Yuqorida eslab o‘tilgan Chodak qishlog‘ida 

Chodaksoyning o‘rta oqimida dengiz sathidan 1000-1500 m balandlikda olimlar fikriga ko‘ra 

ko‘chmanchi chorvadorlarga taalluqli bo‘lgan mahalliy aholi tilida “mug‘xona” deb atalgan 

qabr-qo‘rg‘onlar mavjud. Bu yodgorliklar asosan miloddan avvalgi I va milodiy VI asrlarga oid 

qurum va mug‘xona tipidagi dafn inshootlari hisoblanadi [9:24]. 

Bundan tashqari, vodiyning keyingi davr arxeologik obidalarini ko‘radigan bo‘lsak, 

ularning eng kam o‘rganilgan qismi eneolit–bronza davrlariga to‘g‘ri keladi. Bu davr bo‘yicha 

alohida tepalarning saqlanmaganligining asosiy sababi birinchidan, bu davr qatlamlari, odatda, 

antropogen qatlamlarining ostida qolib ketganligi bilan izohlanishi kerak. Ikkinchidan, 

tepalarning saqlangan qismi ham vodiyning aholisi ko‘pligi tufayli buzib yuborilgan bo‘lishi 

kerak. 

Lekin keyingi yillarda vodiyning turli hududlarida topilayotgan ayrim turdagi ashyolar 

vodiy hududida ham eneolit–bronza davrlariga oid yodgorliklar mavjudligi to‘g‘risida o‘ziga xos 

“signal”lar bermoqda. Bunday topilmalarga dastlab Farg‘ona vodiysining janubiy qismida So‘x 

daryosi havzasida topilgan ikki ilon tasvirli “toshtumor” yoki bizni fikrimizcha, “torozi toshi” 

buyumini aytish mumkin [11:9-13; 12:54-56; 22]. Bu topilma dengiz sathidan tahminan 1000–

1100 m balandlikda aniqlangan. Shuningdek, hozirgi vaqtda vodiyning shimoli-sharqiy qismida 

– Shomollisoy, Paxtaobod, sharqiy qismida – Andijon, Qorasuv, O‘sh topilmalarini ham alohida 

ta’kidlab o‘tish kerak [1:280-290; 30:70-74]. Bu hududlarda topilgan torozi toshlarini boshqa 

hududlardagi aniqlangan toshlar bilan qiyosiy tahlili ularni eneolit yoki ilk bronza davriga 

oidligini ko‘rsatmoqda. To‘g‘ri hozirgacha bu torozi toshlari bo‘yicha polinologik yoki 

qatlamlardan olingan radiokarbon tahlillar amalga oshirilmagan. Hozirga qadar aniqlangan 

topilmalar ham madaniy qatlamda emas, tasodifiy topilma hisoblanadi. Shunga qaramasdan 

ularni bugungi kunda o‘rganilishi darajasidan kelib chiqib davriy jihatdan ilk bronza davri bilan 

sanalashtirish mumkin. 

Farg‘ona vodiysining uchinchi zonalardagi tabiiy-geografik muhitga tog‘oldi, adir 

rayonlari kiradi. Bu tabiiy-geografik mintaqada asosan adirlar oralaridan kesib o‘tuvchi tog‘ 

soylarining havzalarida dehqonchilik qilishga qulay sharoit hosil bo‘lgan. Bu tabiiy-geografik 

sharoit yuqorida qayd qilingan to‘rtinchi zonalar tabiiy-geografik sharoitdan kam bo‘lmagan. 

Tekislik hududlaridan ko‘ra afzallik tomoni bu hududlarda dehqonchilikdan tashqari 

chorvachilikni rivojlantirish uchun ham juda qulay sharoit mavjud edi. 

Tog‘dan oqib tushayotgan daryo suvi yirik daryolarning suviga nisbatan kamroq 

bo‘lganligi uchun ham uni boshqarish nisbatan oson bo‘lgan. Albatta bunday omil ilk dehqon 

jamoalari uchun qulay edi. Chunki hali mukammal texnik vositalarga ega bo‘lmagan qadimgi 

zamonlarda odamlar osonroq dehqonchilik qilishlari uchun aynan tog‘ soylarini oqib tushib 

o‘zining shiddatli kuchini yo‘qotgan joylarda dehqonchilik qila boshlaganlar. Ikkinchidan, 

o‘zining tog‘dan tushayotgandagi shiddatini yo‘qotgan daryoga to‘g‘on solish oson edi. 

O‘rta Osiyoning, shu jumladan, Farg‘ona vodiysining tog‘oldi hududlaridagi adirlarning 

ustki qismlarini yoki adirlarning etaklarida chorvador aholiga mansub mozor-qo‘rg‘onlar 

ko‘plab topilgan. Bunday mozor-qo‘rg‘onlarning adirlarning ustilarida, yonbag‘irlarida bo‘lishi, 

tog‘ soylari yoki daryolarining terassalarida esa dehqon jamoalarining turar-joylarini bo‘lishi 

aynan shu hududlar uchun xarakterlidir. Bu yerlarda Farg‘ona vodiysi qadimgi tarixi uchun 

“Chust madaniyati” nomini olgan ilk dehqonchilik bilan shug‘illanuvchi jamolardan qolgan 

yodgorliklarni ko‘rsatish mumkin. Bunday yodgorliklarning yorqin misoli Chust shahri 

yaqinida dengiz sathidan 700 m balandlikda joylshgan Buonamozor (qadimgi Chust) 

manzilgohini, Andijon viloyati Jalolquduq tumanidagi Oyim qishlog‘ida dengiz sathidan 650 m 

balandlikda joylashgan Dalvarzin qo‘hna shahrini, Namangan viloyatining Kosonsoy 

tumanidagi dengiz sathidan 780 m balandlikda joylashgan Buloqboshi nomli so‘nggi bronza 

davriga oid yodgorlikni [18:18], O‘sh shahri yaqinidagi Sulaymontog‘ etagidagi dengiz sathidan 

900–1000 m balandlikda joylashgan qadimgi O‘sh manzilgohini ta’kidlash o‘rinli. 

Keyingi yillarda Qirg‘izistonning Jalolobod viloyatida dengiz sathidan 1000–1050 m 

balandlikda joylashgan Shag‘im nomli bronza davriga oid sopolli madaniyatiga tegishli 

yodgorlikning topilishi ham muhim ahamiyatga ega bo‘ldi [6:256–265]. 

Farg‘ona vodiysining to‘rtinchi tabiiy-geografik landshaftiga adiroldi va adirlararo 

pastekislik zonalari kiradi. Ushbu hududda vodiyning ko‘proq antik va ilk o‘rta asrlar 

yodgorliklari aniqlangan. Bunga misaol tariqasida Janubiy Farg‘onada Chimyon qishlog‘i 

yaqinidagi Honqiz qishlog‘ida dengiz sathidan 600 m balandlikda aniqlangan Mug‘qal’a, Honqiz 

mozor-qo‘rg‘onlarini, dengiz sathidan 670 m balandlikda joylashagan Sufon mozor-

qo‘rg‘onlrini, dengiz sathidan 605-610 m balandlikda joylashgan Arktepa va Oqtepa 

yodgorliklarini, dengiz sathidan 620 m balandlikdagi Arsif mozor-qo‘rg‘onlarni, dengiz 

sathidan 620 m balandlikdagi Karkidon suv ombori guruh yodgorliklarini, shuningdek, dengiz 

sathidan 640 m balandlikdagi Karkidon mozor-qo‘rg‘onlarini qayd etish mumkin. 

Tekislik, pastekislik va dasht zonalri vodiyning markaziy qismlari, ya’ni cho‘l-sahro 

zonasi hisoblanib, bunga asosan markaziy Yozyovon cho‘llaridan Qoraqalpoq cho‘llarigacha 

bo‘lgan hududlar kiradi. 

Namangan viloyatining Zadaryo tumani va umuman Sirdaryoning chap tomonidagi 

yerlar xuddi shu zonaga taalluqli. Bu hududlardan arxeologlar ko‘proq neolit davriga oid 

ko‘plab makonlarni aniqlashgan [19; 32; 4:13-20]. Qiziq jihati shundaki, Farg‘ona vodiysining 

neolit davri yodgorliklari qadimgi tosh davri yodgorliklari joylashgan landshaftdan o‘zgacha 

hududlarda aniqlangan. Chunki, Markaziy Farg‘ona yerlari tosh davrida tog‘lardan oqib kelgan 

soylarning katta miqdordagi suvi natijasida juda ko‘plab ko‘llarni hosil qilgan edi. Bu ko‘llarning 

atroflari botqoq yerlardan, bo‘tali o‘rmonlardan va qamishzorlardan iborat bo‘lganligi uchun 

ham bu hududlar neolit davri ovchi va baliqchilarining ov qilishlari, baliq tutishlari va umuman 

xo‘jalik yuritishlari uchun juda qulay bo‘lgan. Shuning uchun ham bu hududlardan XX asrning 

50–60-yillarida ko‘plab tosh davrining makonlarini topishga muvaffaq bo‘lganlar [23:45-47; 

29:36-72]. Bu bilan vodiyning cho‘l-sahro zonasiga kiruvchi mazkur hududlarda “faqat tosh 

davrining arxeologik yodgorliklari joylashgan” demoqchi emasmiz. Namangan viloyatida bir 

qancha qadimgi va o‘rta asrlarga oid yodgorliklar, chorvadorlarning mozor-qo‘rg‘onlarining 

borligi o‘z paytida arxeolog olim M.H.Isomiddinov tomonidan ro‘yxatga olingan [17]. Andijon 

viloyatida huddi shunday ishni B.Abdulgaziyeva va B.H.Matboboyevlar amalga oshirganlar [2; 

27; 28]. 

Bundan tashqari beshinchi zonalardagi yodgorliklarga asosan, tekislik yerlardagi 

arxeologik yodgorliklar kiradi. Bu tabiiy-geografik landshaft insoniyat tomonidan eng qadimgi 

davrlardan boshlab egallanib kelingan. Jumladan, bunday hududlarga vodiyning Norin va 

Qoradaryo oralig‘idagi yerlar ham taalluqli bo‘lib, bunday joylar qadimgi davrlardanoq dehqon 

jamoalari tomonidan egallangan. Buning asosiy sababi Norin va Qoradaryo Sirdaryoni hosil 

qilgan eng yirik daryolar qatoriga kiradi. Bu har ikki daryoning qadimgi geologik davrlardagi 

yotqiziqlari tufayli ushbu hududlarda juda qalin lyoss tuproqlarining qatlamlari hosil bo‘lgan. 

Aynan shunday lyoss tuproqlari qalin yotqizilgan yerlarda ilk dehqonchilik jamoalarining 

makonlari hosil bo‘lgan. Albatta o‘sha arxeologik yodgorlikning paydo bo‘lishi uchun yana bir 

muhim bo‘lgan omil, ya’ni, suv manbaining bo‘lishi muhim rol o‘ynar edi. Shuning uchun 

Qoradaryo bilan Norin daryosining o‘rtasidagi tekislik yerlardan dehqon va chorvador 

jamoalarining makonlari aniqlangan [15:108]. 

Xulosa. Bugungi kunda Farg‘ona vodiysining arxeologik yodgorliklarini to‘liq ravishda 

zamonaviy texnika vositalaridan foydalangan holda tanqidiy o‘rganish dolzarb masalalardan 

biri bo‘lib qolmoqda. Chunki Farg‘ona vodiysi aholisining ko‘pligi va zich bo‘lganligi sababli 

juda ko‘plab yodgorliklar yo‘qotilgan. Bu yodgorliklarni topib, tiklab, ularni o‘rganish ayniqsa, 

Farg‘ona vodiysi arxeologiyasi uchun dolzarb muammo hisoblanadi. 

